
Rat illi din hija procedura ta’ ritrattazzjoni a bazi tal-
Artikolu 811(e) tal-Kodici ta’ Organizzazzjoni u Procedura
Civili wara s-sentenza |i din il-Qorti, diversament
ippresjeduta, tat fil-25 ta’ Mejju 2012.  Ghall-ahjar
intendiment ta’ dawn il-proceduri, sejra tigi riprodotta s-
sentenza ta’ din il-Qorti li hemm migbura fiha t-talbiet u |-
eccezzjonijiet tal-partijiet, id-decizjoni tal-Prim’ Awla tal-
Qorti Civili, u I-konsiderazzjonijiet li wasslu lil din il-Qorti
tichad it-talbiet attrici:

“Preliminari

“1. Dan hu appell prin¢ipali ad istanza tas-socjeta’
konvenuta Atlas Insurance PCC Limited, gia® Atlas
Insurance Agency Limited bhala agenti u jew
rapprezentanti tas-socCjeta’ assikuratrici estera AXA
Insurance plc. kif ukoll appell in¢identali tas-socjeta” attrici
Data Express Limited minn sentenza moghtija mill-Prim’
Awla tal-Qorti Civili fl-20 ta’ April 2009 li biha lagghet |-
eccezzjonijiet tas-socjeta’ konvenuta fisimha proprju u
liberatha  mill-osservanza tal-gudizzju, ¢ahdet |-
eccezzjonijiet tas-socjeta’ konvenuta nomine izda kif se
jinghad u cioe™ li I-Qorti ¢ahdet ir-raba’ talba attrici izda
lagghet it-talbiet |-ohra kollha u kkundannat lill-istess
soc¢jeta’ konvenuta bhala agenta jew rapprezentanta tas-
soc¢jeta’ assikuratri¢i estera AXA Insurance plc li thallas
lis-soc¢jeta’ attri¢i s-somma ta’ sebghin elf, mitejn u tnejn u
tletin Ewro u erbgha u tmenin ¢entezmu (€70,232.84) bl-
ispejjez tas-socjeta’ konvenuta proprio jkunu a karigu tas-
so¢jeta” attrici filwaqt li l-ispejjez l|-ohra fi¢-Cirkostanzi
jkunu bla taxxa bejn il-kontendenti in kwistjoni.

“2. Bic¢-Citazzjoni taghha tas-27 ta’ Dicembru 2002 is-
socjeta’ appellata Data Express Limited ghar-ragunijiet
premessi fl-istess citazzjoni u premessi d-dikjarzzjonijiet
necessarji u moghtija I-provvedimenti opportuni talbet li |-
Qorti

“1. tiddikjara u tiddeciedi li ghas-serq li gara kif
espost fic-Citazzjoni tirrispondi I-polza allura in vigore bejn
il-partijiet;

“2. tillikwida I-ammont dovut lis-soc¢jeta” attri¢i a
bazi tal-claim li saret;

“3. tikkundanna u tordna lis-socjeta’
assikurattrici thallas lis-so¢jeta’ attrici s-somma hekk
likwidata dovuta ghal din il-claim;

‘4, tikkundanna u tordna lis-soc¢jeta’ assikuratrici
thallas lis-socjeta” attrici I-imghax mid-data tal-claim;

“Bl-ispejjez, bl-imghax mid-data tal-claim u bir-riserva ta’
kull dritt u azzjoni fil-ligi u bl-ingunzjoni tas-socjeta’
konvenuta ghas-subizzjoni.

“3. Fic-Citazzjoni taghha s-soc¢jeta’ attrici appellata
ippremettiet:

“Illi s-socjeta’ attri¢i assikurat mas-socjeta” konvenuta
kontra diversi riskji permezz ta’ Fire and Special Perils
Property Damage Insurance Policy, polza numru
81286010001 kopja esebita markata bhala Dok. ‘A’;

“Illi s-socjeta” attrici giet derubata minn persuna jew
persuni mhux maghrufa bejn id-29 ta’ Marzu 2002 u I-4 ta’
April 2002 jew xi zmien gabel, fejn insterqu stock u diversi
oggetti proprjeta’ tas-socjeta” attrici koperti mill-polza ta’
assikurazzjoni kif ser jirrizulta fil-kors tat-trattazzjoni tal-
kawza, lista tal-istock misrug hawn annessa u markata
bhala Dok. ‘B’;

“Nli dan is-serq huwa aggravat bil-mezz u bil-valur kif
ikkonkluda |-Magistrat Inkwirenti, kopja ta’ process verbal
hawn anness u markat bhala Dok. ‘C’;

“lli ghal dan is-serq tirrispondi |-polza ta’ assikurazzjoni
allura in vigore bejn il-partijiet;

“Illi saret claim mas-so¢jeta” konvenuta li ggib in-numru
F20020223, hawn annessa markata bhala Dok. ‘D’,
minhabba serq kif premess u kif ukoll saru diversi
interpellazzjonijiet sabiex tithallas |-imsemmija claim izda
dan irrizulta inutli;

“NNi din il-Qorti ghandha gurisdizzjoni u kompetenza
ghaliex is-socjeta” assikuratrici cahdet kull responsabbilta’
permezz ta’ ittra datata 28 ta’ Novembru 2002 kopja
annessa u markata bhala Dok. ‘E’ (kien ikun altrimenti li
kieku s-socjeta’ konvenuta accettat ir-responsabbilta’ izda
ma qablitx mal-quantum kif jirrizulta mill-klawsola dwar
Maltese Jurisdiction Clause tal-polza u Artikolu 14 -
Arbitration and General Conditions Clause, fliema
eventwalita” kienet tapplika I-klawsola arbitrali);”

“li b’nota tal-1 ta’ Awwissu 2003 is-socjeta’ konvenuta
appellanta Atlas Insurance Agency Limited, illum Atlas
Insurance PCC Limited, fil-kwalita® taghha ta’ agenti u/jew
rapprezentanti tas-socCjeta’ assikuratrici estera AXA
Insurance plc ec¢c¢epiet:

“1. llli t-talbiet attrici huma infondati fil-fatt u fid-
dritt u ghandhom jigu rigettati bl-ispejjez kontra s-socjeta’
attri¢i stante li fl-allegata serqa ma rrizultax li kien hemm
dak li fil-polza huwa kkwalifikat bhala “violent and forcible
entry” u ghaldaqgstant l-allegata perdita’ li sofriet is-
soc¢jeta’ attrici ma tagax u ma tikkwalifikax li ghandha tigi
risarcita taht lI-imsemmija polza ta’ assikurazzjoni.

“2. Salvi e¢cezzjonijiet ohra.”

“4. llli b’nota tal-e¢éezzjonijiet tal-istess data u cioe’ tal-
1 ta’ Awwissu 2003 l-istess socjeta” konvenuta appellanta
Atlas Insurance Agency Limited, illum Atlas Insurance
PCC Limited, din id-darba proprio, ec¢epiet:

“1. llli t-talbiet attri¢i huma infondati fil-fatt u fid-
dritt u ghandhom jigu rigettati bl-ispejjez stante Ili s-
soc¢jeta’ eccipjenti, kif c¢itata, ma ghandha ebda relazzjoni
guridika mas-socjeta’ attrici billi kull ma ghamlet is-
socCjeta’ attrici ghamlitu bil-kapacita’ taghha ta’ agent tas-
socjeta’ estera li giet ¢itata bhala il-konvenuta I-ohra.

“2. Salvi e¢cezzjonijiet ohra.”

“5. Fis-sentenza taghha appellata I-ewwel Qorti, wara li
inter alia irriproduciet il-kontenut tac¢-¢itazzjoni promotorju

tal-gudizzju u tal-ectezzjonijiet tas-socjeta’ appellanta
ghamlet il-konsiderazzjonijiet li ser jigu hawn taht riprodotti
ghall-ahjar intendiment ta’ dan I-appell:

“lli  din  hija azzjoni bbazata fuq il-kuntratt ta’
assikurazzjoni bejn il-partijiet. Is-soéjeta’ attrici kienet
infatti assikurata ma’ dik konvenuta permezz tad-
Dokument ‘A’ ossija Fire and Special Perils Property
Damage Insurance Policy. Bejn id-29 ta’ Marzu 2002 u I-
4 ta’ April 2002 saret serqa ta’ diversi oggetti minn garaxx
li fih I-istess socCjeta’ attrici kienet tahzen I-istokk taghha.
Saret inkjesta Magisterjali illi kkonkludiet illi “Fil-fehma tal-
Magistrat inkwerenti dan is-serg huwa aggravata bil-mezz
stante li sar sgass u bil-valur stante li -ammont misruq
jeccedi I-mitt lira Maltin”. Is-socjeta” konvenuta rrifjutat illi
thallas billi fil-fehma taghha ma kienx hemm sgass jew
forcible entry li hija rikjesta fil-polza.

“Jidher c¢ar qabel xejn li s-so¢jeta’ konvenuta ma kellhiex
titharrek fisimha proprju ghaliex hija agixxiet bhala agenta
ta’ ditta estera u kwindi bhala tali ghandha tigi liberata
mill-osservanza tal-gudizzju.

“ll-parti tal-polza li tahtha s-soc¢jeta” attrici ged titlob il-hlas
tghid hekk:

“In consideration of the payment of the premium for this
extension to the policy the Company will, by payment or
as option by reinstatement or repair, indemnify the insured
against damage if:

‘a. Any of the property insured described in the part of
the Schedule relating to Theft extension ;

“I. while within the premises shall bel ost by damages by
theft involving entry into the premises by forcible and
violent means ...

‘b. there shall occur any damage to the premises failing
to be borne by the insured consequent upon such theft or
any attempt thereat.”

“Ghalhekk il-punt in kontestazzjoni huwa jekk fis-serqga li
ma hemmx dubbju li saret kienux uzati forcible and violent
means. Dan ghaliex fil-fehma tas-soéjeta konvenuta ma
kienx hemm provi evidenti li sar xi sgass.

“‘Matul il-gbir tal-provi ressqu diversi xhieda u |-Qorti se
tirriassumi dak li jidhrilha huma I-iktar xhieda mportanti.
Gilbert Mock direttur tas-socjeta’ attrici gal li kien izomm
ic-Cwievet tal-garaxx hu biss u kien mar fuq il-post ftit jiem
gabel. Kien ikun imsakkar b’zewd katnazzi tal-marka
Ingersoll li kienu rakkomanati mis-soc¢jeta’ konvenuta billi
kienu l-aktar affidabbli. Meta mar dakinhar sab il-bieb
imbexxaq u I|-katnazzi ma kienux hemm. cempel
ghalhekk lill-Pulizija. Ghall-ewwel mistogsi kemm kellu
affarijiet neqsin wiegeb b’¢irka hamsa u sebghin elf lira
Maltin (Lm75,000) izda meta ezamina sew ma’ |I-
accountant u ra xkellu nieges b’aktar kalma u zmien
ikkonkluda i kienu jiswew ftit aktar minn tletin elf lira
Maltin (Lm30,000). Ronald Simiana li kien il-broker tas-
so¢jeta’ attrici ma’ dik konvenuta kkonferma dan ix-
xenarju u dgal li Mock kien “abjad karti. 7 Qal ukoll illi
nduna li I-katnazzi “ma kinux ghadhom fil-post, il-bieb kien
alzat u fug in-naha tax-xellug tal-bieb kien imgammar fuq
il-left hand side .. qisu xi hadd illeva |-bieb ...” Xehdu
ukoll John Refalo, azzjonist tas-socjeta’ attrici u Brian
Bonnici, impjegat li gal li meta mar fuq il-post sab il-bieb
tax-xellug qisu xi hadd zgassah il barra. Lawrence
Formosa, rapprezentant tas-soc¢jeta’ konvenuta wkoll mar
fuq il-post u qal li I-bieb kien imbexxaq. Fil-bieb pero” ma
ra ebda tra¢c¢a ta’ zgass jew li xi hadd uza |-forza biex uza
l-bieb.

‘Fil-fehma tal-Qorti xhud importanti huwa Alfred
Camenzuli (li xehed darbtejn) u li kien inhatar espert
tekniku mill-Magistrat inkwerenti. Dan qal li I-katnazzi ma
kienux fuq il-post u li I-unika ghodda li setghet taqgta’ dawn
it-tip ta’ katnazzi huma pnuematic tools u li dan it-tip ta’
ghodda hija kapaci tagta’ minghajr ma thalli wisq materjal
warajha. Qal li huwa ma kienx mar fil-garaxx qabel grat
iIs-serga.  Naturalment il-katnazzi jistghu jinfethu bic-
cavetta taghhom stess. Qal li fir-rigward tat-trac¢ci tal-
izgass li jista’ jkun li kienu assenti minhabba r-rih gawwi li

Pagna 6 minn 21
Qrati tal-Gustizzja



Kopja Informali ta' Sentenza

kien hemm dakinhar. Is-soc¢jeta’ konvenuta prezentat
affidavit ta’ Odette Farrugia li kienet surveyor taghha
stess meta gara l-incident. L-affidavit taghha Ii jixhed
certa professjonalita™ kkonkludiet illi fil-fehma taghha |-
inkjesta ma ndikatx “ebda dettal ta’ evidenza biex tispjega
kif iz-zewg katnazzi effettivament gew imnehhija minn
posthom u anke kif il-lock tal-bieb tal-garaxx giet miftuha.
Fl-opinjoni tieghi dettalji fdan ir-rigward huma rilevanti
biex jigi konkluz il-kaz vis-a-vis forcible and violent entry.”
Ghandu jinghad illi anke I-Ispettur Tonna li kien involut fl-
inkjesta qal fir-rapport tieghu illi “Fuq il-post gie innutat li
ma kien |-ebda sinjal ta’ zgass jew marki mal-bieb jew
mal-holoq tal-hadid li kieu jorbtu maghom il-katnazzi. L-
uniku ¢wievet li huma ezistenti ta’ dawn il-katnazzi dejjem
ikunu fil-pussess tal-mittant (sic) .. Minn aktar
investigazzjonijiet li ghamlet il-pulizija gie stabbilit li I-lock
tan-nofs tal-garage ghadha tista’ tissakkar normali bie-
cavetta fejn dan juri li ma gietx sfurzata jew zgassata.”

“Kif jidher allura hija kwistjoni ta’ kif saret is-serga u jekk
gietx uzata forza biex il-bieb tal-garaxx seta’ jinfetanh. Kif
galet ix-xhud Farrugia biex jasal ghall-konkluzjoni ta’ jekk
kienx hemm forcible and violent entry, wiehed irid ikun jaf
kif infetah il-bieb, li ma kienitx mistogsija facli ghal hadd u
lanqas ghall-persuni tekni¢i. Fil-kamp civili naturalment il-
kaz irid jigi dec¢iz a bazi tal-piz preponderanti tal-provi u
mhux oltre (bhalma hu fil-kamp kriminali).

“Fil-kawza simili hafna ghal din fl-ismijiet “Emanuel Abela
nomine vs Dorothy Simms nomine” deciza mill-Qorti
tal-Kummer¢ fl-20 ta’ April 1988, gie ritenut illi “i-Magistrat
ghamel l-indagini tieghu a tempo vergine meta t-trac¢ci tad-
delitt kienu ghadhom friski u kwindi seta’ jasal ghall-
konkuzjonijiet tieghu b’aktar facilita’ u certezza morali;
kwazi huwa superfluwu li jinghad illi I-process verbal jekk
ikun redatt regolarment jikkostitiwixxi prova” (art. 550
Kodi¢i Kriminali). Allura |-Qorti dakinhar waslet biex
lagghet it-talba attrici a bazi ta’ dan. Fil-kaz in ezami
ghalkemm il-konkluzjonijiet tal-Magistrat kienu fis-sens i
sar zgass l|-kostattazzjoni tal-Ispettur illi nvestiga s-serga
kienet li ma kien hemm ebda sinjal ta’ dan. Madankollu I-
Qorti hija propensa tistrieh aktar fuq il-konkluzjoni tal-

Magistrat milli fuq haga ohra ghaliex ma hemmx dubbiju i
kif gie riferut fis-sentenza msemmija, |-Magistrat jasal
ghall-konkluzjonijiet tieghu a bazi tal-provi kollha li jkunu
tressqu f'dak I-istadju. Barra minn dan il-fatt li I-halliel jew
hallelin ma jhallux trac¢i ta’ zgass ma ffissirx li allura |-
iIsgass ma jkunx sar; altriment s-socjetajiet assikuratrici
ma jkunux tenuti jhallsu lill-assikurat jekk il-malvivent ikun
tant kapaci li jaghmel serqa b’mod pulit u ma jhallix tracci
visibbli. Huwa fatt maghruf illi hallelin professjonali huma
kapaci jaghmlu dan it-tip ta’ serqiet. Huwa bizzejjed fil-
fehma tal-Qorti li fis-serqa |-persuna li tikkomettiha tidhol
fil-fond in kwistjoni billi tikser xi sigilli li jkunu qged
jikkostitwixxu ostakolu ghall-entrata. Ma hemmx ghalfejn
li dan isir b’mod tant goff li jhalli |-effetti fuq il-fond kompriz
il-bieb in kwistjoni. IlI-Kodic¢i Kriminali jipprovdi nfatti li s-
serq huwa kwalifikat bil-mezz meta jsir bi ksur ta’ gewwa
Jjew ta’ barra b’imfietah foloz jew skalata (artikolu 263) u li
ksur jinkludi ksur ta’ katnazz (art 264). Ukoll fil-fehma tal-
Qorti I-ghan tal-polza meta tinkludi li d-dhul irid isir kif
indikat huwa li teskludi ghal kollox negligenza tal-assikurat
(per ezempju li ma jsakkarx il-premises in kwistjoni).
Ghalhekk ladarba I|-verzjoni tar-rapprezentant tas-socjeta’
attri¢i li fil-bieb kien hemm il-kathazzi ma gietx b’ebda mod
kontradetta, il-Qorti se tilga’ t-talba attrici.

“‘Kwantu ghall-likwidazzjoni skond il-prospett indikat mis-
soc¢jeta” attrici t-telf kagunat mis-serga kien tletin elf, mija
u hamsin lira Maltin u sitta u disghin c¢entezmu
(Lm30,150.96c¢) ossija sebghin elf, mitejn u tnejn u tletin
Ewro u erbgha u tmenin ¢entezmu (€70,232.84); dan I-
ammont mhux kontestat. Madankollu ladarba t-talba
attrici hija li tigi mhallsa somma da liqudiarsi I-Qorti ma
tistax tordna hlas ta’ imghaxijiet kif ritenut diversi drabi
mill-Qrati taghna.”

“6. Ghar-ragunijiet imsemmija I-ewwel Onorabbli Qorti
ddecidiet il-kawza bil-mod indikat aktar ’l fug®.

“L-appell tas-so¢jeta” konvenuta Atlas Insurance PCC
Limited, gia Atlas Insurance Agency Limited bhala

! Ara #1

agenti u jew rapprezentanti tas-socjeta’ assikuratrici
estera AXA Insurance plc.

“7. Is-socjeta’ konvenuta appellanti hassitha aggravata
bis-sentenza surriferita tal-Prim’ Awla tal-Qorti Civili tal-20
ta’ April 2009 u interponiet dan I-appell minnha permezz
ta’ rikors datat 5 ta’ Mejju 2009 fejn talbet li s-sentenza
appellata tal-20 ta’ April 2009 tigi minn din il-Qorti
riformata fis-sens illi tigi konfermata fil-parti taghha fejn
illiberat lis-socCjeta™ Atlas Insurance Agency Limited
proprio, illum Atlas Insurance PCC Limited, mill-
osservanza tal-gudizzju u tigi revokata u mhassra dik il-
parti tas-sentenza fejn sabet lis-so¢jeta’ appellanti
responsabbli fil-konfront tas-socjeta’ attrici |li ghandha
tirrisar¢iha u fejn ikkundannatha thallas is-somma ta’
€70,232.84 biex b’hekk is-soc¢jeta appellanti ukoll tigi
liberata mill-osservanza tal-gudizzju, bl-ispejjez taz-zewg
istanzi kontra s-socjeta’ attrici appellata.

“L-aggravji tas-soc¢jeta konvenuta appellanta

8. In succ¢int l-aggravju essenzjali tal-appellant
jikkonsisti filli tirritjeni li I-ewwel Qorti kienet Zbaljata fl-
apprezzament li ghamlet tal-provi. Hija ssostni li I-piz tal-
prova li kien hemm serga u li din is-serqa saret permezz
ta’ “forcible and violent entry” bhala kundizzjoni tal-polza
ta’ assikurazzjoni biex dik is-serga tkun koperta bil-polza
kien jinkombi fuq is-socjeta” attrici. Is-socjeta’ konvenuta
appellanti ssostni li s-soc¢jeta’ attrici ma rnexxilhiex
tipprova li s-serqa saret permezz ta’ “forcible and violent

entry”.
“Ir-risposta tas-soc¢jeta konvenuta appellata

“9. Is-socjeta’ konvenuta appellata wiegbet ghar-rikors
tal-appell billi sostniet li s-sentenza appellata hija wahda
sostanzjalment gusta u timmerita konferma. Hija rribadiet
li kienet skarikat |-oneru tal-prova fil-kamp Ccivili billi uriet
fuq bilan¢ ta’ probabbilitajiet prova suffi¢¢jenti biex twassal
ghac-certezza morali tal-gudikant fil-kuntest marbut mal-
provi u I-konkluzjonijiet tal-Magistrat Inkwirenti u I-esperti
tieghu. Is-soc¢jeta” konvenuta sostniet |i s-socjeta’

appellanta ffokat fuq ix-xhieda ta’ persuna wahda biss u
cioe" dik tal-Ispettur Mario Tonna u njorat il-kuntest u |-
kwadru aktar wiesgha tax-xhieda. Hija ghamelt riferenza
ghan-nota tal-osservazzjonijiet taghha quddiem I-ewwel
Qorti u rriferiet ghal dawk il-provi li ssostni jsahhu t-tezi
taghha.

“L-appell in¢identali tas-soc¢jeta” attrici Data Express
Limited

“10. Is-socjeta’ konvenuta appellat in¢identalment mis-
sentenza appellata bl-aggravji segwenti:

“1. filwaqt li tapprezza li I-kontrattazzjoni saret
mas-socjeta’ konvenuta qua agenti u jew rapprezentanti
riedet izzomm ferm id-dritt taghha kontra z-zewg
konvenuti u ghalhekk regghet talbet il-kundanna tal-
konvenuti solidalment kemm proprio kif ukoll nomine;

“2. ma tarax ghaliex kellha tigi akkollata bl-
ispejjez taghha u bid-drittijet tar-Registru u talbet li I-
ispejjez jigu kollha akkollati lill-konvenuti jew min
minnhom;

“3. la darba t-talba kienet likwidata jew facilment
likwidabbli mill-assikurazzjoni u llikwidat u kkundannat dak
li ntalab kemm fil-claim kif ukoll fi¢-Citazzjoni s-socjeta’
konvenuta kellha tigi kundannata ghall-pagament tal-
imghax mid-data li saret il-claim.

“Risposta tas-soc¢jeta konvenuta ghall-appell
in¢identali

“11. Is-socjeta’ konvenuta  wiegbet  ghall-appell
inCidentali tas-socCjeta’ attrici billi rriteniet li kellu jidi
michud bl-ispejjez kontra I-istess socCjeta’ u dan ghar-
ragunijiet li gejjin.

“12. Dwar l-ewwel aggravju tal-appell in¢identali tas-
soc¢jeta” attrici is-socjeta’ konvenuta wiegbet li peress li s-
socjeta’ attrici kienet ged tammetti fl-appell inc¢identali
taghha i hi kienet kkontrattat maghha unikament nomine

isegwi li dan l-aggravju tas-socCjeta” attrici ma setax
jintlaga’.

“13. In kwantu ghat-tieni aggravju dwar I-ispejjez is-
so¢jeta’ konvenuta tirritieni li d-diskrezzjoni tal-ewwel
Qorti in materja ma ghandhiex tigi disturbata.

“14. Rigward |-imghax is-socjeta’ konvenuta tirritjeni li s-
sentenza appellata ghandha tigi konfermata peress |i t-
talba tas-socjeta’ attri¢i kien ghal ammont da liquidarsi u li
ghalhekk I-imghax seta’ jinghata biss minn meta lI-ammont
gie likwidat u ¢ioe” mid-data tas-sentenza.

“Fatti tal-kawza

“15. Is-socjeta’ attrici assikurat ruhha mas-socjeta’
konvenuta Atlas Insurance Agency Limited bhala agenti u
jew rapprezenanti tas-socjeta’ assikuratrici estera AXA
Insurance PLC liema socjeta” assikuratri¢i fil-kors tal-
pro¢eduri biddlet isimha ghal Atlas Insurance PCC
Limited. ll-polza ta’ assikurazzjoni kienet Fire and Special
Perils Property Damage Policy. Il-Polza msemmija kellha
Theft Extension li permezz taghha I-polza tal-
assikurazzjoni giet estiza biex tkopri dannu kagunat minn
serqg “involving entry into the Premises by forcible and
violent means”.

“16. FI-4 ta’ April 2002 gie rappurtat serq mill-fond
assikurat u c¢ioe’ garaxx intern numru 2 fi Trig Buqgraqq,
Kappara, San Gwann. Mill-indagnijiet preliminari tal-
pulizija fuq il-post irrizulta li xi persuna jew persuni mhux
maghrufa ottjienew ac¢cess ghal gewwa I|-garaxx imsemmi
billi nehhew zewq katnazzi li kienu wiehed fuq kull naha
tal-bieb tal-hadid li jaghlaq il-garaxx u li kienu jorbtu I-
anelli mwanhnlin mal-bieb ghall-la¢¢i li kienu mwahhlin fl-
art. F’nofs il-bieb kien hemm pum b’serratura li jinfetah
b’cavetta u billi ddawwar il-pum. L-pulizija ma nnutat
ebda sinjal ta’ sgass. lI-Magistrat Inkwirenti li ghamlet I-
inkjesta dwar il-fatt ikkonkludiet li kien sar serq mill-garaxx
imsemmi billi nqalghu z-zewg katnazzi li kienu jaghlqu I-
bieb tal-garaxx u li s-serq kien aggravat bil-mezz stante li
sar sgass oltre li bil-valur.

“Konsiderazzjonijiet tal-Qorti:
“L-appell prin¢ipali tas-socjeta’ konvenuta.

“17. Is-serq kopert bil-polza ta’ assikurazzjoni favur is-
so¢jeta’ attri¢i jrid ikun serqg li jinvolvi dnhul fil-fond
assikurat, u c¢ioe" fil-garaxx, permezz ta’ “forcible and
violent means’. Ghalhekk irid qabel kollox tigi
determinata t-tifsira ta’ “forcible and violent means”. Ma
jidhirx i hemm kontestazzjoni bejn il-partijiet li dhul
akkompanjat bi sgass jinkwadra bhala “entry .... by
forcible and violent means”. Ma hux il-kaz li din il-Qorti
tezamina jekk ipotesijiet ohrajn, bhal dhul bl-uzu ta’
cwievet genwini misruga jew dhul bl-uzu ta’ cwievet
ffalsifikati, jinkwadrawx fit-tifsira ta’ “forcible and violent
means” ghaliex ebda wahda mill-partijiet ma hi ged
tipprospetta li saret xi prova fdan il-kaz ta’ tali uzu ta’ tali
mezzi ghalkemm is-socjeta’ attri¢i ma teskludix tali ipotesi
izda dan taghmlu biss sabiex tipprova tispjega dak Ii hi
tirritjeni n-nuqgas ta’ evidenza assoluta ta’ xi sgass u
mhux ghaliex saret xi prova f'dan is-sens.

“18. ll-frazi “forcible and violent means” giet imfissra fis-
sentenza tal-Qorti tal-Appell Ingliza fl-ismijiet Dino
Services Ltd v. Prudential Co Ltd®. F’dak l-appell, waqt
li jidher li ma kienx kontestat li |-ftuh ta’ bibien bi ¢wievet
foloz kien jammonta ghal “forcible entry”, il-kwisjtoni
dibattuta kienet jekk id-dhul b’dak il-mod kienx ukoll
“violent” u 1-Qorti tal-Appell ikkonkludiet li dan ma kienx il-
kaz u cioe’ li d-dhul, anki jekk “forcible” ma kienx ukoll
“violent”. Ir-radunijiet ghal dik il-konkluzjoni gew imfissra
kif §ej:

“The word ‘violent’ is an ordinary English word, which
here appears in a common commercial document. It
seems to me there is no reason why its meaning should
be in any way different from what any ordinary person
would understand....| would take the ordinary meaning of
the word ‘violent’ in this context to be that it is intended to

2[1989] 1 All ER 422

convey that the use of some force to effect entry, which
may be minimal, such as the turning of a key in a lock or
the turning of a door handle, is accentuated or
accompanied by some physical act which can properly be
described as violent in its nature or character. An obvious
picture that springs to mind is the breaking down of a door
or the forcing open of a window, which would be acts of
violence directed to the fabric of the premises to effect
entry. [p. 382]”

“19. Din il-Qorti tagbel ma’ din it-tifsira tal-kliem “forcible
and violent” u ghalhekk jibga' li jigi stabbilit jekk giex
pruvat li s-serqa hawn in kwistjoni kienetx wahda “forcible
and violent”. ll-piz tal-prova li gara I-fatt li jaghti lok ghar-
rizarciment taht il-polza tal-assikurazzjoni jaga’ fuq I-
assikurat bhala I-persuna |i tallega |i gara dak il-fatt u
ghalhekk iridu jigu ezaminati |-provi prodotti fdan ir-
rigward.

“20. ll-kwistjoni kollha ghalhekk tirrisolvi ruhha f'wahda
ta’ apprezzament ta’ provi. Huwa ormai ben stabbilit li
bhala linea ta’ massima, din il-Qorti ta’ revizjoni
generalment ma tiddisturbax l|-apprezzament tal-provi i
jkun sar mill-Qorti tal-prim istanza. Madankollu, jekk din il-
Qorti jkun jidhrilha li tali apprezzament tal-provi li jkun sar
mill-ewwel Qorti jkun talment =zbaljat li jekk tali
apprezzament jithalla jibga’ in vigore, tkun sejra ssir
ingustizzja manifesta lil xi parti, allura f'dan il-kaz din il-
Qorti, fl-interess tal-gustizzja sostanzjali, ghandha d-dover
li ma toqghodx lura u ghandha tipprocedi biex taghmel il-
valutazzjoni taghha u cioe’ |-valutazzjoni korretta tal-provi
akkwiziti fil-process.’

“21. llli stante |i l-aggravju tas-socjeta’ konvenuta
appellanti jikkon¢erna prin¢ipalment apprezzament ta’
fatti, din il-Qorti necessarjament fliet l|-atti processwali
kollha sabiex titratta I-aggravju sollevat.

3App. Cassone v. Calamatta 29 ta’ Frar 2008. para. 17.

“22. Is-Scene of Crime Officers nominati mill-Magistrat
Inkwirenti ddikjaraw fir-rapport taghhom li kien gie nnotat li
ma kienx hemm marki vizibbli ta’ sgass. Mill-kopji tar-
ritratti esibiti mar-relazzjoni taghhom ma jidhru ebda sinjali
ta’ sgass fil-bieb tal-garaxx.

“23. Fir-rapport lill-Magistrat Inkwirenti I-Ispettur Mario
Tonna, li kien responsabbli mill-investigazzjonijiet
preliminari wara li Gilbert Mock irrapporta s-serga lill-
pulizija, iddikjara li fuq il-post gie nnutat li ma kien hemm |-
ebda sinjal ta’ sgass jew marki mal-bieb jew mal-holoq tal-
hadid li kienu jorbtu maghhom il-katnazzi. Il-bieb tal-
garaxx thalla imbexxaq u I-lock tan-nofs tal-bieb tal-garaxx
kienet ghadha tista’ tissakkar normali bic-Cavetta i kien
jindika li ma kienx gie sgassat jew sfurzat.

“24. Fil-verbal tal-ac¢ess li sar fuq il-post dakinhar tal-
inCident il-Perit Tekniku ma rraporta ebda sinjali ta’ sgass
ghalkemm irrimarka li I-katnazzi kienu niegsa u I-bieb
instab imbexxaq izomm ma’ wahda mill-pallets fuq in-
naha ta’ gewwa tal-garaxx.

“25. IlI-Perit Tekniku fir-relazzjoni tieghu ma rrapporta
ebda sinjali ta’ sgass ghalkemm ipotizza li I-katnazzi i
kienu ta’ tip li jipprovdu certa sigurta’ aktarx li gew
maqgtugha bi pneumatic tools izda zZied |li ma nstabux
sinjali ta’ tali qtugh u spjega dan minhabba li kien il-
maltemp u ghamel hafna rih li seta’ hassar it-tracci li seta’
kien hemm. Ix-xhieda tieghu kienet aktar spekulattiva milli
sostnuta b’xi indizji materjali.

“26. L-ispettur Geoffrey Azzopardi xehed li rigward is-
serratura tal-bieb ma kienx jidher li kien hemm brix li
setghu jindikaw l|-uzu ta’ ghodda u meta mistogsi jekk
irrizultalux violent and forcible entry wiegeb li le, ma setax
jistabilixxi ezatt kif kien I-isgass jekk sgass kien hemm u
irrepeta li meta |-esperti rrelataw ghalih ma kienx evidenti
l-isgass pero’ mbaghad kellu jikkuntenta li kien hemm
sgass wara li ra I-konkluzjonijiet.

“27. Minn dan kollu jirrizulta li pratikament ix-xhieda
kollha indipendenti li marru fuq il-post dakinhar tal-

inCident, inkluzi l-esperti nominati mill-qorti, [-uffi¢jali
investigaturi, s-scene of the crime officers, ma rrapportaw
ebda sinjali materjali ta’ xi uzu ta' vjolenza sabiex il-
malviventi accedew ghal gol fond assikurat.

“28. Angas Gilbert Mock, il-managing director tas-
soc¢jeta’ attri¢i, originarjament ma rrapporta xejn li lagtu
bhala li seta’ kien indizju ta’ sgass jew uzu ta’ xi forza
vjolenti li ntuzat fis-serqa sabiex il-malviventi jidhlu gewwa
l-garaxx. Di fatti quddiem Alfred P. Camenzuli, |-Perit
Tekniku nominat mill-Magistrat Inkwirenti, dakinhar stess li
giet skoperta s-serga fl-4 ta’ April 2002 huwa xehed i
meta dakinhar wasal fuq il-post u skopra s-serga huwa
sab il-bieb tal-garaxx imbexxaq u Il-katnazzi niegsa. Ma
semma xejn dwar sinjali ta’ sgass jew dwar li osserva I-
bieb mbewwaq. Angas meta rega’ xehed fil-11 ta’ April
2002 quddiem Il-istess Perit ma semma’ xejn dwar i
osserva xi sinjali ta’ sgass jew xi bieb imbewwagq.

“29. Mhux biss lill-Perit Tekniku ma rrilevalu xejn bhala
indikattiv ta’ sgass izda sahansitra fil-claim form i
ssottometta lis-so¢jeta’ assikuratri¢i fis-6 ta’ April 2002
(fol. 21-22, 159-160) huwa baga’ ma semma’ xejn bhala
indikattiv ta’ xi sgass. Itenni li nnota li I-bieb tal-garaxx
kien miftuh, “ajar”, izda ma semma’ xejn li jaghti x’jithem li
dan kien gieghed jasso¢c¢jah ma’ xi tip ta’ sgass tal-istess
bieb.

“30. B’danakollu fl-affidavit tieghu tal-4 ta’ Mejju 2004
fost I-ewwel hwejjeg li jsemmi jghid li appena wasal fuq il-
post biex jiftah il-garaxx dakinhar li skopra s-serga huwa
nnota li I-katnazzi tas-soltu ma kienux hemm u minn naha
tax-xellug ra li I-bieb kien maqlugh il-barra u mill-ewwel
induna li fil-garage kien sar sgass.

“31. Ronald Simiana, li kien sub-agent tas-socjeta’
konvenuta u kien jiehu hsieb [-account tas-socjeta’ attrici
wkoll xehed li meta mar fuq il-post dakinhar tal-in¢ident
fuq sejha ta’ Gilbert Mock huwa sab li ma kienx hemm il-
katnazzi fil-post u I-bieb tal-garaxx kien alzat u fuq in-naha
tax-xellug il-bieb kien “imgammar” u fehem Ii “kienet li qisu
xi hadd kien illieva I-bieb minn dik in-naha”u li “xi hadd

gisu pprova jdahnhal xi oggett biex jisgassa I|-bieb”. Ma
jsemmix sinjali materjali fuq il-bieb jew madwar il-bieb i
setghu tawh x’jifhem li I-bieb kien gie illevat.

“32. John Refalo, shareholder tas-socjeta” attri¢i, xehed
li meta mar fuq il-post dakinhar tal-in¢ident huwa sab il-
bieb tal-garaxx kien qisu out of alignement u donnu
skussat, imgammar qisu tlett pulzieri minn mal-hajt u |-
katnazzi ma kienux hemm.

“33. Brian Bonnici, impjegat tas-socjeta’ attrici, xehed li
meta mar fuq il-post dakinhar tas-serqa huwa ra I-bieb
sgassat fuq in-naha tax-xellug izda meta mistoqgsi rax
sinjali ta’ vjolenza wiegeb li xi grif ra xi haga izda ma
gaghadx jifli u jara |-bieb ezatt. Mistoqgsi jekk il-grif li ra
kienx mal-hajt huwa ppreciza li I-bieb kien qisu xi hadd
sgassah, kien qgisu migbud ’il barra gisu xi hadd rabat xi
haga ma’ taht biex gibdu, u dan kien li ra. Jigifieri li I-grif i
originarjament gal li ra mal-hajt ma assoc¢c¢jahx mal-allegat
sgass ghaliex l-ispjegazzjoni li ta ta’ dak li ra u li hu sejjah
“gisu xi hadd sgassah” ma kienx jinvolvi |-grif mal-hajt izda
mezz iehor frott tal-ispekulazzjoni tieghu minghajr sostenn
ta’ indizji materjali hlief il-fatt stess li I-bieb kien migbud il
barra.

“34. Odette Farrugia li kienet tahndem bhala surveyor u
kienet giet inkarigata tirrapporta dwar I-in¢ident marret fuq
il-post dakinhar tal-in¢ident u nnutat Ii I-bieb tal-garaxx ma
kienx sod u fuq il-genb tal-hajt fejn jaghlag kien hemm
girfa u |-bieb deher li kellu xi haga hazina u ma kienx intatt
ghalkemm ma kienx hemm sinjali ta’ forza jew vjolenza
straordinarja bhal daqqiet jew grif partikolarment madwar
il-la¢ci fejn allegatament kien hemm il-katnazzi. L-unici
sinjali materjali li kkonstatat fuq il-post kienu girfa mal-haijt
fejn il-bieb kien jitla’ u jinzel u li skont hi x’aktarx grat bl-
istess uzu matul iz-zmien ghaliex kien evidenti li ma
kienitx friska ghax kienet fonda u li I-locking bar fuq wara
tal-bieb ma kienitx dritta ghal kollox izda ma osservatx
sinjali tal-uzu ta’ xi lieva jew ghodda simili. Ma sabet ebda
grif jew sinjali ohra fuq jew madwar il-lacci jew I-anelli fejn
kienu jorbtu I-katnazzi u angas mal-art.

“35. Lawrence Formosa, |-claims manager tas-socjeta’
konvenuta, xehed li kien mar fuq il-post dakinhar stess
tas-serga u li ma ra |-ebda trac¢i jew evidenza ta’ forcible
and violent entry gewwa I|-fond. Huwa jghid li sab il-bieb
“‘ajar”, miftun, izda fil-bieb ma ra l-ebda tracci li kien hemm
xi evidenza ta’ sgass, li xi hadd sgassa I-bieb jew inkella
uza xi forza biex uza dak il-bieb, li huwa rah bhala
normali.

“36. Tenut kont ta’ dan I-istat tal-provi din il-Qorti ma hi
sodisfatta xejn li s-soc¢jeta” attri¢i rnexxiela tiskariga I-piz li
jinkombi fugha li tipprova a bazi ta’ preponderanza ta’
provi u fuq bazi ta’ probabbilita® I-fatt i d-dhul fil-fond
assikurat sar permezz ta’ forcible and violent means.

“37. Huwa minnu Ili I-Magistrat Inkwirenti fil-process
verbal redatt minnha kkonkludiet b’mod pjuttost lakoniku li
‘... dan is-serq huwa aggravat bil-mezz stante li sar
sgass....”. Fil-process verbal, izda, ma jirrizulta ebda
analizi tal-provi i tispjega kif il-Magistrat Inkwirenti, i
anqas jirrizulta li kienet prezenti ghal xi ac¢ess fuq il-post,
waslet ghall-konkluzjoni taghha. Di fatti ma ssemmi ebda
cirkostanza partikolari li wasslitha ghall-konkluzjoni
taghha. Di fatti I-kelma sgass tissemma’ biss darba u dan
unikament fil-konkluzjoni. Ghandu jinghad, fi kwalunkwe
kaz, li I-konkluzjoni tal-Magistrat Inkwirenti tammonta biss
ghal ipotezi ta’ reat u mhux ghal xi determinazzjoni
definittiva u inkontrovertibbli ta’ dak i effettivament gara
tenut kont tal-fatt ukoll li hi konkluzjoni li waslet ghaliha
mhux fi process fil-kontradittorju izda fi process
investigattiv fejn hadd ma hu imputat ta’ xejn u ma hemmx
il-beneficcju tal-kontradittur.  Inoltre, I-fatt Ii jista’ jkun
hemm ¢irkostanzi li jwasslu ghall-aggravju tal-mezz skont
iI-Kodi¢i Kriminali, bhal uzu ta’ mfietah foloz jew skalata,
kif rajna, ma jammontax ghal forcible and violent entry kif
gia” mfisser.

“38. Ghaldagstant lil din il-Qorti rrizultawlha ragunijiet
serji bizzejjed sabiex tiddipartixxi mill-apprezzament tal-
ewwel Qorti u tilga’ l-aggravju tas-socjeta’ konvenuta
appellanti u konsegwentement tilga’ I-appell taghha.

“L-appell incidentali tas-socjeta’ attrici

“39. L-ewwel aggravju tas-soc¢jeta’ attrici dwar il-
legittimita passiva tas-so¢jeta” konvenuta qieghed
sommarjament jigi michud ghaliex kif impostat fih innifsu
hemm |-ac¢ettazzjoni da parti tas-socjeta” attri¢i li I-punt
kontradett permezz tal-appell gie effettivament deciz
korrettement.

In kwantu ghat-tieni_aggravju dwar I-ispejjez dan ukoll
ser jigi michud in vista tal-mod kif din il-Qorti ser tiddisponi
mill-appell principali.

“40. Rigward it-tielet aggravju dan ukoll
necessarjament ser jigi michud in vista tal-fatt li din il-Qorti
ser tilga’ l-appell tas-socjeta” konvenuta u tirrevoka s-
sentenza appellata u dan apparti I-konsiderazzjoni i t-
talba attrici kien ghal ammont da liquidarsi.

“41. L-appell in¢identali msemmi ghalhekk ser jigi
michud fl-interezza tieghu.

“Decide

“‘Ghal dawn il-motivi din il-Qorti tiddisponi mill-appell
prinCipali tas-soc¢jeta’ konvenuta u mill-appell in¢identali
tas-socjeta” attrici billi fl-ewwel lok tilga’ I-appell prin¢ipali
tas-soc¢jeta’ konvenuta Atlas Insurance PCC Limited, gia’
Atlas Insurance Agency Limited bhala agenti u jew
rapprezentanti tas-socCjeta’ assikuratrici estera AXA
Insurance plc. billi tilgghu u konsegwentement tirriforma s-
sentenza appellata billi tikkonfermaha fil-parti taghha fejn
illiberat lis-soc¢jeta konvenuta Atlas Insurance Agency
Limited proprio, illum Atlas Insurace PCC Limited, mill-
osservanza tal-gudizzju u tirrevokha u thassarha fil-bgija u
fit-tieni lok tichad l-appell inc¢identali tas-socjeta’ attrici
Data Express Limited.

“L-ispejjez taz-zewq istanzi jithallsu mis-socjeta” attri¢i.”

Kif inghad, fdawn il-proceduri s-socjeta’ attrici ritrattanda
ged tghid li din il-Qorti applikat il-ligi hazina ghax baqghet
tinsisti li kien sta ghaliha li tipprova li kien hemm “entry

Pagna 18 minn 21
Qrati tal-Gustizzja



Kopja Informali ta' Sentenza

into the premises by forcible and violent means”. Skont
hi, darba li hi ppruvat fuq bazi prima facie li kien hemm
serq bi sgass, il-Qorti kellha tinverti |-provi u titfa’ I-oneru
fuq is-socjeta’ konvenuta assikurattrici li tipprova li s-
serga ma kinitx “forcible and violent’.

Din il-Qorti, minghajr ma toqghod tikkwota mill-
gurisprudenza kopjuza in materja, tirribadixxi |-principji li r-
regoli ta’ ritrattazzjoni ghandhom jinghataw
interpretazzjoni stretta, anke biex ma jinghatax lok ghal
tentattivi tat-tielet appell, li mhux koncess fis-sistema
procedurali Malti. Talba ta’ ritrattazzjoni a bazi tal-Artikolu
811(e) timplika applikazzjoni ta’ ligi hazina, cioe’, uzu ta’
provvediment tal-ligi flok iehor li kellu jigi applikat, u ma
hemmx kaz ta’ applikazzjoni hazina tal-ligi f'cirkostanzi li
jinvokaw I-interpretazzjoni tal-istess ligi applikabbli, anke
jekk dak li jkun jista’ ma jagbilx mal-interpretazzjoni
moghtija. Fi kliem iehor, biex ikun hemm lok ghal
ritrattazzjoni fug dan il-motiv, irid jintwera li I-Qorti, fis-
sentenza impunjata, applikat il-ligi hazina ghal kaz u mhux
li applikat il-ligi tajba, fil-fehma tieghu, b’mod hazin.

Issa, hu veru, li filwagt ir-regola generali hi li |-attur irid
jipprova l-kaz tieghu, hu accettat |li f'certi cirkostanzi, I-
oneru tal-prova jinqaleb ghall-fuq il-kovenut. Dan fissritu
tajjeb din il-Qorti Sede Inferjuri, fil-kkawza Tonna v.
Azzopardi, deciza fit-12 ta’ April 2007, meta ghamlet
dawn |-osservazzjonijiet:

‘(1) Ibda biex ir-regola tradizzjonali tal-piz tal-provi
timponi a kariku tal-parti li tallega fatt I-oneru li ggib il-
prova ta’ l-ezistenza tieghu. Tali oneru hu ugwalment
spartit bejn il-kontendenti, sija fuq l-attur li jsostni |-fatti
favorevoli |i jikkostitwixxu |-bazi tad-dritt azzjonat minnu
(actori incumbit probatio), sija fuqg il-konvenut ghas-
sostenn tal-fatt migjub minnu biex jikkontrasta il-pretiza ta’
l-attur (reus in excipiendo fit actor). Ara Kollez. Vol. XLVI
Pl p5;

“(2) Fil-kors tal-kawza dan il-piz jista’ joxxilla minn parti
ghall-ohra, ghax, kif jinghad, “jista’ jkun gie stabbilit fatt li

juri prima facie li t-tezi ta’ l-attur hija sostenuta” (Kollez.
Vol. XXXVII P 1 p 577);

“(3) ll-gudikant adit mill-meritu tal-kaz hu tenut jiddeciedi
luxta alligata et probata, u dan jimporta illi d-decizjoni
tieghu tigi estratta unikament mill-allegazzjoni tal-partijiet.
Jigifieri, minn dawk ic-cirkustanzi tal-fatti dedotti ghab-bazi
tad-domanda jew ta’ l-eccezzjoni u I-provi offerti mill-
partijiet. Jikkonsegwi illi d-dixxiplina tal-piz tal-provi ssir
bazi tar-regola legali tal-gudizzju in kwantu timponi fuq il-
gudikant il-konsiderazzjoni li |-fatt allegat mhuwiex veru
ghax mhux ipprovat.”

F'din il-kawza, pero’, il-Qorti ma qalitx li gie stabbilit
almenu prima facie mis-socjeta’ attrici li kienet saret xi
forma ta’ sgass; kienet biss sottomissjoni tas-socjeta’
attrici li hi ghamlet din il-prova almenu fuq bazi prima
facie. Din il-Qorti, pero’, wara l-apprezzament dettaljat li
ghamlet tal-fatti, ma sabitx li s-socjeta” attrici stabbiliet fatti
li kellhom iwasslu lill-Qorti tinverti I-provi. Bhalma hu
maghruf, din il-Qorti, fi proceduri ta’ din ix-xorta, ma
taghmilx revizjoni tal-analizi tal-fatti li tkun ghamlet il-Qorti.

[I-punt li kellha tiddeciedi I-Qorti kien jekk giex pruvat li s-
serga hawn inkwistjoni kinitx wahda “forcible and violent”.
Din il-Qorti, gabel ma tat is-sentenza hawn attakkata,
ezaminat il-provi kollha prodotti u sabet li s-socjeta’ attrici
ma ghamlitx din il-prova u, ghalhekk, cahdet it-talba attrici.
Din il-Qorti langas ma sabet li s-socjeta” attrici ghamlet xi
prova fuq bazi prima facie, izda, anzi qalet li “ma hi
sodisfatta xejn li s-socjeta” attrici rnexxila tiskariga I-piz |i
jinkombi fugha li tipprova a bazi ta’ preponderanza ta’
provi fuq bazi ta’ probabbilita” [|-fatt li d-dhul fil-fond
assikurat sar permezz ta’ forcible and violent means.”. La
darba, fil-fehma ta’ din il-Qorti, ma saritx din il-prova,
lanqas fug bazi ta’ probabbilita’, ma kienx kaz li I-Qorti
tvarja |-piz tal-prova. Mhux kaz li |-Qorti ma applikatx
principju li kellu jigi applikat, izda li I-Qorti ma dehriliex li
dak il-principju kien applikabbli ghal kaz Ili kellha
quddiemha. Dan hu apprezzament ta’ fatt li din il-Qorti
ma tistax tiddisturba. Darba li I-Qorti dehrilha li I-fatt ma
kienx gie ppruvat, ghamlet sew li waqgfet hemm u cahdet

it-talbiet attrici, ghax hu dmir tal-attur li jipprova Il-bazi tal-
azzjoni tieghu.

Fid-dawl tal-premess, it-talba tas-socjeta” attrici ritrattanda
ma timmeritax li tigi akkolta, u konsegwentement din il-
Qorti ma tarax li hu mehtieg li tittratta u tiddeciedi fuq I-
eccezzjonijiet ta’ natura preliminari li ressqet is-socjeta’
ritrattata u li jolgtu I-validita® ta’ dawn il-proceduri.

Ghaldagstant, ghar-ragunijiet premessi, tghaddi biex
tichad it-talbiet tas-socjeta’ Data Express Ltd u
tikkonferma s-sentenza ta’ din il-Qorti tal-25 ta’ Mejju
2012.

L-ispejjez tal-proceduri jithallsu mis-socjeta” Data Express
Ltd ritrattandi.

< Sentenza Finali >

